
საქართველოს ეროვნული ბანკის პრეზიდენტის 

ქ. თბილისი

დაგროვებითი საპენსიო სქემის საინვესტიციო ფინანსური ინსტრუმენტების მინიმალური დასაშვები საკრედიტო რეიტინგისა და დაგროვებითი საპენსიო სქემის აქტივების ღირებულების გამოთვლის მეთოდოლოგიის მიმართ მოთხოვნების შესახებ წესის დამტკიცების თაობაზე“ საქართველოს ეროვნული ბანკის პრეზიდენტის 2018 წლის 30 ნოემბრის №258/04 ბრძანებაში ცვლილების შეტანის თაობაზე
„საქართველოს ეროვნული ბანკის შესახებ“ საქართველოს ორგანული კანონის მე–15 მუხლის პირველი პუნქტის „ზ“ ქვეპუნქტისა და „ნორმატიული აქტების შესახებ“ საქართველოს ორგანული კანონის 20-ე მუხლის მე-4 პუნქტის საფუძველზე, ვბრძანებ: 

მუხლი 1. „დაგროვებითი საპენსიო სქემის საინვესტიციო ფინანსური ინსტრუმენტების მინიმალური დასაშვები საკრედიტო რეიტინგისა და დაგროვებითი საპენსიო სქემის აქტივების ღირებულების გამოთვლის მეთოდოლოგიის მიმართ მოთხოვნების შესახებ წესის დამტკიცების თაობაზე“ საქართველოს ეროვნული ბანკის პრეზიდენტის 2018 წლის 30 ნოემბრის №258/04 ბრძანებაში შეტანილ იქნას შემდეგი ცვლილება: 
1.პრეამბულა ჩამოყალიბდეს შემდეგი რედაქციით: 
„საქართველოს ეროვნული ბანკის შესახებ” საქართველოს ორგანული კანონის მე-15 მუხლის პირველი პუნქტის „ზ“ ქვეპუნქტის, ამავე ორგანული კანონის 523 მუხლის „გ“ ქვეპუნქტის და „დაგროვებითი პენსიის შესახებ“ საქართველოს კანონის მე-6 მუხლის მე-4 პუნქტის, 27-ე მუხლის მე-19 და 21-ე  პუნქტების, აგრეთვე 30-ე მუხლის მე-6 პუნქტის საფუძველზე, ვბრძანებ:
2. მე-3 მუხლი ჩამოყალიბდეს შემდეგი რედაქციით: 
1.იმ სავალო ფასიან ქაღალდებს, რომლებშიც  შესაძლებელია  განხორციელდეს  საპენსიო აქტივების ინვესტირება, უნდა ჰქონდეს ერთ-ერთი შემდეგი საერთაშორისო სარეიტინგო სააგენტოს მიერ მინიჭებული საჯაროდ ხელმისაწვდომი რეიტინგი: Standard & Poors (S&P), Moody’s, Fitch და Scope Ratings. თუ მითითებული საერთაშორისო სარეიტინგო სააგენტოების მიერ მინიჭებული საკრედიტო რეიტინგები განსხვავებულია, მხედველობაში მიიღება მათ შორის ყველზე მაღალი რეიტინგი.
2.ამ  მუხლის  პირველი  პუნქტის  შესაბამისად  მინიჭებული  საკრედიტო  რეიტინგი  უნდა აკმაყოფილებდეს შემდეგ პირობებს:
ა)  საქართველოს  რეზიდენტი  ემიტენტების  მიერ  გამოშვებული  სავალო ფასიანი ქაღალდის ან საქართველოს რეზიდენტი ემიტენტის  საკრედიტო  რეიტინგის  მაჩვენებელი არ უნდა იყოს ქვეყნის რეიტინგზე 2 (ორი) საფეხურით დაბალ საკრედიტო რეიტინგზე ნაკლები. ქვეყნის რეიტინგზე ერთი საფეხურით დაბალი  საკრედიტო რეიტინგის მქონე სავალო ფასიანი ქაღალდი არ უნდა აჭარბებდეს მთლიანი საპენსიო აქტივების 5 (ხუთ) პროცენტს, ხოლო ორი საფეხურით დაბალი საკრედიტო რეიტინგის მქონე სავალო ფასიანი ქაღალდი არ უნდა აჭარბებდეს მთლიანი საპენსიო აქტივების 2 (ორ)პროცენტს. აღნიშნული მოთხოვნა გათვალისწინებული უნდა იქნეს ინვესტირების ეტაპზე;
ბ) საქართველოს არარეზიდენტი ემიტენტების მიერ გამოშვებული სავალო ფასიანი ქაღალდის   ან  საქართველოს არარეზიდენტი ემიტენტის   საკრედიტო   რეიტინგის   მინიმალური მაჩვენებელი განისაზღვრება BBB-/Baa3 ან მის ეკვივალენტურ დონეზე; 
გ) საქართველოს არარეზიდენტ ორგანიზაციაში ფულადი სახსრებისა და დეპოზიტების განთავსების შემთხვევაში, ორგანიზაციის რეიტინგი უნდა აღემატებოდეს “A-” ან „A3”-ს.
3. ამ მუხლის  მეორე პუნქტის  „ა“ ქვეპუნქტით  განსაზღვრული  მოთხოვნა არ ვრცელდება საქართველოში ლიცენზირებულ  კომერციულ  ბანკებში განთავსებულ  ფულად სახსრებსა და დეპოზიტებზე,  თუ აღნიშნულ კომერციულ ბანკებს მინიჭებული აქვს ამ მუხლის პირველი პუნქტით განსაზღვრული საერთაშორისო სარეიტინგო სააგენტოების მიერ მინიჭებული საკრედიტო რეიტინგი.
4. დაუშვებელია საპენსიო აქტივების 5 პროცენტზე მეტის ინვესტირება ერთი ემიტენტის ან ერთი ჯგუფის მიერ გამოშვებულ ფასიან ქაღალდებში (გარდა ფულადი სახსრებისა და საბანკო დეპოზიტებისა). აღნიშნული ლიმიტი გამოითვლება იმ საინვესტიციო პორტფელებიდან თითოეულის ჭრილში, რომლებსაც საპენსიო აქტივების მმართველი  მართავს.
41. დაუშვებელია ერთი ემიტენტის მიმოქცევაში არსებული ერთი ემისიის ფარგლებში გამოშვებული ფასიანი ქაღალდების 25 პროცენტზე მეტის ფლობა, აგრეთვე ერთი ემიტენტის მიმოქცევაში არსებული  საინვესტიციო ფინანსური ინსტრუმენტების ჯამურად  20 პროცენტზე მეტის ფლობა. 
42. დაუშვებელია იმ საპენსიო აქტივების ჭრილში, რომლებსაც საპენსიო აქტივების მმართველი/მმართველები  მართავს/მართავენ; 
ა) ერთი ემიტენტის მიმოქცევაში არსებული ერთი ემისიის ფარგლებში გამოშვებული ფასიანი ქაღალდების 25 პროცენტზე მეტის ფლობა;
ბ) ერთი ემიტენტის მიმოქცევაში არსებული  საინვესტიციო ფინანსური ინსტრუმენტების ჯამურად  20 პროცენტზე მეტის ფლობა;
გ) საერთაშორისო ფინანსური ინსტიტუტების მიერ  თანადაფინანსებულ სესხში 20 პროცენტზე მეტი თანამონაწილეობა.
43. ამ მუხლის 4-42 პუნქტებით გათვალისწინებული შეზღუდვები არ ვრცელდება საქართველოს მთავრობის, ეროვნული ბანკის ან საქართველოს მთავრობის მიერ აღიარებული, არანაკლებ АА- (ან მისი ეკვივალენტური) საკრედიტო რეიტინგის მქონე საერთაშორისო საფინანსო ინსტიტუტების მიერ ემიტირებულ ფასიან ქაღალდებზე.
5. დაუშვებელია საფონდო ბირჟაზე ვაჭრობის განმახორციელებელ ერთ საინვესტიციო ფონდში განხორციელდეს საპენსიო აქტივების 10 (ათ) პროცენტზე მეტის ინვესტირება. აღნიშნული ლიმიტი ვრცელდება საფონდო ბირჟაზე ვაჭრობის განმახორციელებელ კონკრეტულ საინვესტიციო ფონდზე, ხოლო აღნიშნული ფონდში შემავალ აქტივებთან მიმართებით დაუშვებელია საპენსიო აქტივების 5 (ხუთ) პროცენტზე მეტის ინვესტირება ერთი ემიტენტის მიერ გამოშვებულ საინვესტიციო ფინანსურ ინსტრუმენტებში საინვესტიციო პორტფელების ჭრილში.
3. მე-7 მუხლი ჩამოყალიბდეს შემდეგი რედაქციით: 
მუხლი 7. საინვესტიციო პორტფელის ერთეული გამოსყიდვის მექანიზმი
1. სსიპ – საპენსიო სააგენტო  ვალდებულია, იმგვარად მართოს ლიკვიდურობა,  რომ საპენსიო სქემის მონაწილეებს დაუკმაყოფილოს საინვესტიციო პორტფელის ერთეულის გამოსყიდვის (მათ შორის, პორტფელის ან საპენსიო აქტივების მმართველის ცვლილებისას) შესახებ წარდგენილი განცხადებები, თუ: 
ა) 5 (ხუთი) სამუშაო დღის განმავლობაში მონაწილეთა  დაფიქსირებული მოთხოვნის ჯამური მოცულობა არ აღემატება მთლიანი საპენსიო აქტივების 1%-ს, ამ შემთხვევაში საპენსიო სააგენტო განცხადებას განიხილავს და აღასრულებს მისთვის განცხადების წარდგენიდან 5 (ხუთი) სამუშაო დღის ვადაში;    
ბ) 5 (ხუთი) სამუშაო დღის განმავლობაში მონაწილეთა მოთხოვნის ჯამური მოცულობა ნაკლებია 1%-ზე, თუმცა არ აღემატება მთლიანი საპენსიო აქტივების 2%-ს. ამ შემთხვევაში საპენსიო სააგენტო განცხადებას განიხილავს და აღასრულებს მისთვის განცხადების წარდგენიდან 10 (ათი) სამუშაო დღის ვადაში.  
2. სსიპ - საპენსიო სააგენტომ წინასწარ უნდა შეიმუშაოს და ეროვნულ ბანკთან შეათანხმოს მექანიზმი, რომლის შესაბამისადაც მოხდება მონაწილეთა განაცხადების განხილვა, თუ საინვესტიციო პორტფელის ცვლილების შესახებ 5 (ხუთი) სამუშაო დღის განმავლობაში მონაწილეთა მოთხოვნის ჯამური მოცულობა აღემატება მთლიანი საპენსიო აქტივების 2%-ს. აღნიშნული მექანიზმის შესახებ ინფორმაცია უნდა გამჟღავნდეს საინვესტიციო პოლიტიკის დოკუმენტში და უნდა მოიცავდეს საინვესტიციო პორტფელის შეცვლასთან დაკავშირებული განცხადების დაკმაყოფილების გონივრულ ვადას. ასევე,  სსიპ - საპენსიო სააგენტო უფლებამოსილია განსაზღვროს ერთეულის გამოსყიდვის (საინვესტიციო პორტფელის შეცვლის) თითოეულ პერიოდზე გამოსასყიდი პორტფელის ერთეულების საერთო რაოდენობის ან მაქსიმალური ღირებულების შეზღუდვა და აქტივების წმინდა ღირებულებით გამოთვლილი პორტფელის ერთეულის ფასიდან გადახრის იმგვარი მექანიზმი, რომელიც დააბალანსებს ფონდის ახალი ერთეულების გაყიდვის ან არსებული პორტფელის ერთეულების გამოსყიდვით გამოწვეულ ეფექტს აქტივების წმინდა ღირებულებაზე.
სსიპ - საპენსიო სააგენტო  ვალდებულია, დაუყოვნებლივ აცნობოს ეროვნულ ბანკს ამ მუხლის პირველი პუნქტის „ბ“ ქვეპუნქტითა და მე-2 პუნქტით განსაზღვრული შემთხვევების დადგომისთანავე. ასევე, სსიპ - საპენსიო სააგენტო ვალდებულია ამ მუხლის მე-2 პუნქტით განსაზღვრული შემთხვევის დადგომისთანავე საჯაროდ შეატყობინოს საპენსიო სქემის მონაწილეებს სსიპ საპენსიო სააგენტოს ოფიციალური ვებ-გვერდის მეშვეობით და ხელმისაწვდომი გახადოს მონაწილეთა ინდივიდუალურ პორტალზე.
[bookmark: _GoBack]მუხლი 2. ეს ბრძანება ამოქმედდეს გამოქვეყნებისთანავე.

